
Feumaidh sibh

Trì duilleagan de sheann phàipeir airson gach sgoileir, agus pàipearan-naidheachd airson a dhol fon obair gus rudan a chumail glan agus tioram.

Bobhla glanaidh ann an cruth ceart-cheàrnach agus inneal prannaidh buntàta.* 

Lion-uèir mheanbh mu 21cm x 30 cm (dhan t-seòrsa a tha air a chleachdadh airson paidseadh chàraichean) air a stàpladh ri frèam de fhiodh-bog ceàrnagach (mu 3cm x 3cm tarsaing).*

Aon chlobhda do gach sgoilear (‘J-cloth’ no a leithid).

Bòrd fiodh, 21cm x 30cm no nas motha.*

Treidhe.*

*Thèid an obair nas luaithe agus faodaidh na sgoilearan barrachd pàirt a ghabhail ann ma bheirear a-staigh a dhà de na rudan seo.  Gheibhear an lìon-uèir ann am bùithtean.  Tha pacan airson dèanamh pàipeir ri am faotainn ann am bùithtean ealain no stuth foghlaim.

1. Iarr air gach sgoilear a dhà de na duilleagan pàipeir aca a ghearradh ann am pìosan mu mheud stamp postachd.   Cuireadh iad am bogadh iad fad oidhche (no nas fhaide) ann an bobhla uisge. 

An ath latha, thoir air a' chloinn turas ma seach a ghabhail a' maistreadh a' phàipeir bhog leis an inneal prannaidh buntàta gus a bheil e na staplaich, a' leigeil le uisge a bharrachd sruthadh dheth. Bheir seo mu lethuair a thìde.  Ma tha sibh airson pàipear dathte a dhèanamh, cuiribh beagan den dath iomchaidh dhan staplaich agus cuiribh mun cuairt e.

Cuir an staplaich agus an aon uimhir de dh'uisge an ceann a chèile agus riaraich a-mach iad anns na bobhlaichean.

2. Iarr air an sgoilear am frèam leis an lìon air a chur am bogadh dhan bhobhla leis an staplaich, 

a thogail gun uachdar le còmhdach dhan staplaich air, agus leigeil leis drèanadh. 

Cuir an treas duilleag pàipeir aig an sgoileir, le ainm air, air bòrd.  Cuireadh iad an lìon-uèir sìos air muin seo, le taobh an staplaich sìos: feumar seo a dhèanamh le gluasad sgiobalta ach faiceallach.

Brùth am frèam sìos agus an uairsin tog e gu cùramach air falbh on phàipeir.  Còmhdaich an staplaich le clobhda. 

Dèan an aon rud a-rithist, a' dèanamh 'ceapaire' de phàpeir, pàipear air ath-chuartachadh, clobhda.

Nuair a tha na sgoilearan uile air duilleag pàipeir a dhèanamh, cuir pàipear-naidheachd air mullach nam filltean agus treidhe air mullach sin.  Cuir rudan trom mar leabhraichean air an treidhe.

3. An ath latha, thoir na filltean o chèile agus sìneadh na sgoilearan a-mach na duilleagan airson tiormachadh. Aithnichidh na sgoilearan an duilleagan fhèin o na h-ainmean air a' phàipeir.

